
Lesson 1 

God a Kuttok! 
(God’s Love for Man) 

 
ipwe akkom anneani ewe poraus me non Paipen 
ussun ewe Siip mi Monucheno Luke 15:1-7 (p 136). 
 

 
Kopwe pönueni 
ekkoch kapaseis non 
pwusin netipom.  
 
Ewe Chon Masen Siip a 
wewe ngeni iö? Ewe 
siip mi monucheno a 
wewe ngeni iö? Met 
ewe Chon Masen Siip a 
mefi non netipan 
nupwen a kuna sefani 
noun we siip? Met 
auchean ei poraus 
ngeni kich? Ika met sia 
kaeö seni non ei 
poraus? Met ei poraus a 
aitikich ussun God? 

 

S 

Kapaseis me Wokisin 
 

1. Fitemön kich sia monucheno o towaw seni Kot? 
– How many of us have wandered far away from 
God?  
 
Isaiah 53:6 (p 987) “Kich ___________ sia ussun chok 

siip mi mwönucheno, sia pwisin en me feinno won anan. 

Nge ewe SAMOL a föri pwe ewe riaffou epwe feitiw won I, 

ewe riaffou kich meinisin ita sipwe angei.” 

 
Rome 3:23 (p 260) “Aramas ___________ ra tipis, iwe ra 

towaw seni an God angangen amanau.”  
Pönuan: Kich meinisin sia tipis. 

 
2. Ifa ussun Kot a pwarata an tong ngeni kich? – 

How does God show His love to us?  
 
Rome 5:8 (p 262) “Nge God a fen pwär ngeni kich ukukun 

an tongei kich, pun non ewe atun kich mi chuwen 

__________, Christ a __________ fanasengesich.”    

Pönuan: Christ a mano  nupwen kich mi chuwen tipis. 
 
 

Kapasen awewe: 
Ewe Chon Maasen Siip a 

pwisin kutta ewe siip tori an 
epwe kuna. Ese song 
ngeni, nge a fen eki won 
afaran fän an pwapwa.  

Pwan ina usun ren Kot.  
Nupwen sia towaw seni, a 
pwisin kukkutta kich tori an 
epwe kuna kich! Ese pwan 
song ngeni kich pokiten sia 
tur non tipis, nge a fen 
tongei kich pun sia 
feiengaw. Jesus a ura, 
“Ousipwe fokun pwapwa 
pun üa kuna nei we siip mi monucheno!” 
 
 
3. Ifa ussun sipwe etiwa Jesus non manauach? – 

How do we invite Jesus into our hearts? 
 

Pwarata 3:20 (p 438) “Oupwe ausening! Ua ukkuta ren 

ewe asam o fichifich. Ika emön mi rong neuwei o 

_________ ewe asam, upwe tonong non imwan o fiti I ne 

mongo o epwe fiti ei ne mongo.”  

John 1:12 (p 160) “Nge ekkoch ra_________ I, o ra 

_________ I, iwe a ngenir ewe manaman pwe repwe ne 

winiti _________ God.” 

 
Pönuan: Sipwe suki  asamen netipach ren ach tingor an 
epwe tonong non manauach o sipwe nuku i. 
 

 
Kapasen awewe:  

Sipwe eäni awewe ew imw. 
Imwach a wewe ngeni 
manauach, nge asamen imwach 
a wewe ngeni asamen netipach. 

Ruömön Samol ra mochen 
repwe tonong non imwach pwe 
repwe nemeni kich—Setan me 
Jesus. Pokiten ese wor 
kömwöchun ewe asam me nukun, 
a nonnom rech ika sipwe  suki 
ewe asam o mut ngeni Jesus are 
Setan repwe tonong o nemeni 

manauach. Pokiten Jesus a fakkun 
tongei kich, a mochen tonong pwe epwe 

chiechi ngeni kich. A chök awiti ach iotek o tingor an 
epwe tonong o nemenem. Nge sipwe kapaseis. Epwe tufich 
pwe ir me ruömön kewe samol repwe nemenem non 
manauach? Apw. (Nengeni Matthew 6:24 (p.11)) 

Pworousen 
awewe:  

 
A wor emön föpun me Merika a sä-
sä won ew aan a fakkun  towaw seni imw. 
A akänämönuno won ewe aan. Nge nupwen a tori 
nukanapen ewe aan, iwe, a kuna efoch watten  taraku non  
kinasen wan we sedan.  

 
Nupwen ewe taraku a kineta unukun wan ewe föpun we, 

iwe a mwittir preikini wan we. Iwe a sänong mwirin wan ewe 
föpun we. Nge ewe föpun a fakkun rukö. A ekieki pwe ewe 
mwan won ewe watten wa epwe effeiengawa i. A poputa 
pungupung fän mwarin.  A spitoni wan we; pwan ewe taraku  
a spito. A soroni wan we; pwan ewe taraku a soro.  

 
Ewe föpun a fokkun osukosuk non an ekiek. Fatan, fatan, 

ra tori ew neenien amömö kas. Ewe föpun a muttir rikinong. 
Pwan ewe anuön a pwan spitoni wan we taraku ngeni ewe 
neenien amömö kas. Ewe föpun a mwetewu seni wan we, 
iwe, a sänong non ewe sitowa. Nge ewe anuön a mwetewu 
seni ewe taraku, iwe a sä ngeni wan ewe föpun we. A suki 

ewe asam nukusökur, iwe a weitau emön mwan mi op nefön 
wan ewe föpun. 
 
Unusen ewe fansoun ewe taraku a chechchei, ewe föpun a 
riaffou o ese weweiti met a fis. Nge fansoun a kuna än ewe 
anuön etekinawu ewe mwan, iwe, a fakkun weweiti. Meni 
ewe mwan e op nefön wan ewe föpun we a ekieki nge epwe 
föri óch mettoch ngeni ewe föpun, nge faniten tinen  tengkin 
wan ewe anuön we, iwe, iei popun ese tufichin mokutukut. 

 
Ewe föpun a wewe ngeni kich aramas. Nge ewe anuön 

won ewe watten wa a wewe ngeni God. Ewe föpun a sü-sü 
seni ewe anuön, ewe epwe fen anisi. A ina ussun kich 
ikenai. Sia sü-sü seni God, ewe a mochen epwe anisi kich. 
GOD ESAP EMÖN GOD SIPWE SÜ-SENI, NGE EMÖN 
GOD SIPWE FEN SÜ-NGENI. 

 
Ewe föpun a pwan nuokusiti ewe anuön, ewe epwe fen 

anisi. A pwan ina ussun kich ikenai. Sia pwan nuokusiti God, 
ewe epwe anisi kich. GOD ESAP EMÖN SIPWE 
NUOKUSITI PWE EMÖN SIPWE CHIECHI NGENI. 

 
 

“Maing Jesus, kinisou ren om tongeei o ren om kukkuta ei. 
Kose mochen anisiei usap chiwin sü senuk, nge upwe fen sü 
ngonuk. Kose mochen kopwe tonong non manauei o 
nemenem. Non iten Jesus ua iotek. Amen.” 

 
 

Itei ____________________ 


